
 

ᕼᐊᑐᓐ ᑐᑐ 
ᒥᓂᔅᑕ ᐃᓕᓐᓂᐊᕐᓂᓕᕆᔨᒃᑯᓐᓄᑦ 
ᒥᓂᔅᑕ ᑲᒪᒋᔭᖃᕐᑐᖅ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ  
   ᓇᓪᓕᐅᒃᑯᒫᓂᒃ ᖃᐅᔨᓴᖅᑎᑦ 
ᒪᓕᒐᓕᐅᖅᑎ ᐃᖃᓗᐃᑦ ᕿᑎᐊᓄᑦ 

 

ᕼᐊᓐᑐ ᑐᑐ ᑭᒡᒐᖅᑐᐃᔨᐅᓯᒪᔪᖅ ᐃᖃᓗᐃᑦ ᕿᑎᐊᓄᑦ 1999-ᒥᓂᑦ. ᓂᕈᐊᖅᑕᐅᓚᐅᖅᓯᒪᔪᖅ 
ᓯᕗᓪᓕᖅᐹᒥ ᓄᓇᕗᒻᒥ ᒪᓕᒐᓕᐅᖅᑎᓄᑦ ᕕᕝᕗᐊᓕ 1999 ᓂᕈᐊᕕᔾᔪᐊᖅᑐᖃᖅᑎᓪᓗᒍ. 
ᑭᖑᓂᐊᒍᑦ ᓂᕈᐊᖅᑕᐅᒃᑲᓐᓂᓚᐅᖅᓯᒪᔪᖅ ᓂᕈᐊᕕᔾᔪᐊᖅᑎᓪᓗᒋᑦ ᕕᕝᕗᐊᓕ 2004-ᒥ ᐊᒻᒪᓗ 
ᐋᒃᑑᐸ 2008-ᒥ. 

ᑐᑐ ᐃᓅᓚᐅᖅᓯᒪᔪᖅ ᑲᖏᖅᖠᓂᕐᒥ ᓇᒥᑐᐃᓐᓇᕐᓗ ᓄᓇᓕᓐᓂ ᓄᓇᖃᖅᓯᒪᓪᓗᓂ ᑲᓇᑕᒥ. 
ᐊᔾᔨᒌᖏᑦᑐᓂᒃ ᐃᖅᑲᓇᐃᔮᖃᖅᓯᒪᔪᖅ ᒐᕙᒪᒃᑯᓐᓂ ᓇᒻᒥᓂᖃᖅᑎᐅᔪᓂᓗ, 
ᐱᙳᐊᖅᑐᓕᕆᔨᐅᓯᒪᒻᒥᔪᖅ ᓄᓇᓕᓐᓂ ᒐᕙᒪᒃᑯᖏᓐᓄᑦ ᐊᕐᕕᐊᓂ, ᐊᓪᓚᕝᕕᓕᕆᔨᐅᓯᒪᔪᖅ 
ᐱᕙᓪᓕᐊᔪᓕᕆᔨᒃᑯᓐᓄᑦ ᐳᓚᕋᑦᑐᓕᕆᔨᒃᑯᓄᓪᓗ, ᐊᐅᓚᑦᓯᓂᕐᒧᑦ ᑲᒪᔨᐅᓯᒪᔪᖅ 
ᑮᓇᐅᔭᓕᕆᔨᒃᑯᓐᓄᑦ ᑐᑭᒧᐊᑦᑎᑦᓯᔨᒧᓪᓗ ᐃᑲᔪᖅᑎᐅᓯᒪᓪᓗᓂ ᓄᓇᑦᓯᐊᕐᒥ 
ᐃᒡᓗᓕᕆᔨᕐᔪᐊᒃᑯᖏᓐᓄᑦ. ᑐᑐ ᐊᐅᓚᑦᓯᓯᒪᒻᒥᔪᖅ ᓇᒻᒥᓂᖁᑎᒥᓂᒃ ᓇᓪᓕᐅᒃᑯᒫᓕᕆᓂᕐᒧᑦ. 

ᓂᕈᐊᖅᑕᐅᓚᐅᕋᓂ ᒪᓕᒐᓕᐅᖅᑎᐅᓂᕐᒧᑦ, ᑐᑐ ᐊᔾᔨᒌᖏᑦᑐᓂᒃ ᑲᑎᒪᔨᐅᕕᖃᖅᓯᒪᔪᖅ, 
ᐃᒃᓯᕙᐅᑕᐅᓯᒪᔪᖅ ᐸᓪᓚᐃ ᐊᒻᒪᓗ ᑭᓴᕐᕕᒃ ᑯᐊᐸᒃᑯᖏᓐᓄᑦ ᐊᕐᕕᐊᓂ ᑲᖏᖅᖠᓂᕐᒥᓗ, 
ᑲᑎᒪᔨᐅᓯᒪᔪᖅ ᓄᓇᑦᓯᐊᕐᒥ ᑯᐊᐸᒃᑯᑦ ᐱᕙᓪᓕᐊᔪᓕᕆᓂᕐᒧᑦ ᑲᑎᒪᔨᖏᓐᓄᑦ, ᑲᑎᒪᔨᐅᓯᒪᔪᖅ 
ᐅᑭᐅᖅᑕᖅᑐᒥ ᐱᙳᐊᖅᑐᓕᕆᔨᒃᑯᓐᓄᑦ, ᑲᑎᒪᔨᐅᓯᒪᔪᖅ ᐅᑭᐅᖅᑕᖅᑐᒥ ᑯᐊᐸᓕᕆᔨᒃᑯᓐᓄᑦ 
ᑲᑎᒪᔨᐅᓯᒪᒻᒥᔪᖅ ᓄᓇᓕᓐᓂ ᒐᕙᒪᒃᑯᖏᓐᓄᑦ ᑲᖏᖅᖠᓂᕐᒥ. 

ᑐᒡᓕᐊᓂ ᒪᓕᒐᓕᐅᖅᑎᖏᓐᓂ, ᑐᑐ ᐃᒃᓯᕙᐅᑕᐅᓚᐅᖅᑐᖅ ᑲᑎᒪᔨᕋᓛᓄᑦ ᒐᕙᒪᒃᑯᑦ 
ᐊᐅᓚᑕᖏᓐᓄᑦ ᓵᑕᒃᓴᐅᓂᖏᓐᓄᓪᓗ. ᑲᑎᒪᔨᕋᓛᓃᓚᐅᕐᒥᔪᖅ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ 
ᐃᓕᓐᓂᐊᖅᑐᓕᕆᓂᕐᒧᓪᓗ, ᑲᑎᒪᔨᕋᓛᓂ ᐊᑐᐊᒐᓕᕆᓂᕐᒧᑦ, ᐱᔪᓐᓇᐅᑎᓕᕆᓂᕐᒧᓪᓗ, 
ᑲᑎᒪᔨᕋᓛᓕᐅᖅᑏᑦ ᑲᑎᒪᔨᕋᓛᓄᑦ ᐊᒻᒪᓗ ᐊᐅᓚᑦᓯᓂᕐᒧᑦ ᐱᔨᑦᓯᕋᐅᑎᓄᓪᓗ ᑲᑎᒪᔨᓄᑦ. 

ᑐᑐ ᑎᒃᑯᐊᖅᑕᐅᓚᐅᖅᑐᖅ ᒥᓂᔅᑕᐅᓂᕐᒧᑦ ᐃᓕᓐᓂᐊᕐᓂᓕᕆᔨᒃᑯᓐᓄᑦ ᐊᒻᒪᓗ ᒥᓂᔅᑕᐅᓂᕐᒧᑦ 
ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓄᑦ ᓄᕕᐱᕆ 19, 2008. ᒥᓂᔅᑕᒋᔭᐅᒻᒥᔪᖅ ᓄᓇᕗᒻᒥ 
ᓯᓚᑦᑐᓴᕐᕕᒃᑯᓐᓄᑦ ᐊᒻᒪᓗ ᐊᖏᕐᕋᖃᙱᑦᑐᓕᕆᓂᕐᒧᑦ ᐊᒻᒪ ᓯᑎᐱᕆ 15, 2010-ᒥ ᕼᐊᓐᑕ ᑐᑐ 
ᑎᓕᔭᐅᒃᑲᓐᓂᓚᐅᖅᐳᖅ ᐃᓕᓐᓂᐊᖅᑐᓕᕆᔨᒃᑯᓐᓄᑦ ᒥᓂᔅᑕᙳᖁᔭᐅᓪᓗᓂ ᐊᒻᒪ ᓴᓇᔨᓄᑦ ᐊᑦᑕᕐᓇᖅᑐᓂᒃ 
ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑎᓄᑦ ᒥᓂᔅᑕᙳᖁᔭᐅᓪᓗᓂ. 

